
	ఉ.	
అట్టి యనేహముం గడపె నానృపకేసరి నాల్గుదిక్కులం

బిట్టు మిడుంగురుల్ జెదఱ భీకరవహ్నులు మండుచుండఁగా

నెట్టన మధ్యభాగమున నిల్చి పదాగ్రము నేలనూది-మా

ర్వెట్టని చూపు లుగ్రకరబింబముపై నిడి యూర్ధ్వబాహుఁడై.

జలదాటోపవిశాల మింద్రధనురంచద్వారుణీకూల-ము

త్కలికాలంబ కదంబసాల వనమధ్యస్ఫారసవ్యావళీ

కలనావాల ముదారకేతకపరాగవ్యాళ ముర్వీధర

స్థలనృత్యన్మదకేకిజాల మగువర్షాకాల మొప్పెం గడున్.

దృగసహ్య చటుల దీధితిమత్సముద్దామ

సంకుల జీమూత సంకరంబు

జంఝూమరుద్ధత స్ఫారధారాసార

నీరంధ్రతమ ధరణీనభంబు

రోధోనిరోధకాగాధపాథఃపూర

వాహినీ వర్ధిత వార్ధిజలము

కర్దమస్థల చంక్రమక్రమ సగర్వ

దద్దురోత్తరవికట పృధగ్విధప్ర

భూత నిర్ఘోష బధిరితాశాతటంబు-

నగుచు మించె నభోనభస్యాంతరంబు-

	శా.	
ధారాళాంబుదబృంద నిర్భర నిరోధవ్యాప్తి నాశాంతముల్

భూరిధ్వాంతమయంబులైన జను లేప్రొద్దున్ రవిం గానమిం

దా రూహించుచునుందు రాఁకొనుట మధ్యాహ్నంబు- నుద్దామని

ద్రారంభంబున రేయిటం బగట బోధావాప్తిఁ బ్రత్యూపమున్.

		 ఈ పేజీలో చివరి మార్పు 25 నవంబరు 2020న 08:44కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

